
 

Petral moga dide  
 

Dida recite nam kako se je poprin 

rabotalo u petralu? 
E, moja  dico to van  je duga 

pripovist. Još dok san  bi mali odma 

smo hodili pokojnim ocen u  Krmaču 

u petrel. 

Ko  mi? 
Mi svi ja i  braća. 

Oli nise hodili u skulu? 
Ma jesmo, ma ne kako danas. Ka’ 

smo se naučili ništo čitat i pisat 

vajalo je poć rabotat. 

A što ste vi dica mogli činit? 
E, moja dico, svašta, a najviše čistit škaje. 

 

 

 

 

 

                   

 

 

 

 

 

 

 

 

 

 

 

Kako čistit škaje?                                                                       
A bome ono što bi se skupilo oko barilota. 

 

 

 

A di ste nosili škaje? 
Saću van sve ri’:  pokojni otac je čini saliž i parestade, pa što bi otpalo škaja i  kamenja ono je 

valo s motikom napunja’ kopanjice i to prinosit na stoge. 

Jesu li to oni stozo što se i sa’  vidu u Krmači? 
A da kako, ma nisu samo bile škaje. Bilo je i grezaci što nisu bili dobri za štogo učinit. 

 

 



 

 

Gustrina na Krmači 
 

 

                                                                                                                                                    

 

 

 

 

 

 

 

 

 

 

 

 

                                                                             

 

 

       Na Krmači je točila voda i liti pa je za vrime  

Austrougarske valo učini tu gustrinu jer ni bilo vode 

po gusrinama ka’ je bilo suho lito pa se  hodilo 

barkama u mezarole. 

 

 

 

A dokle ni bilo gustrine ondaska bi se odnila 

rominča i poj sotala  pod ono di teče dokle bi se 

napunila.  
                                                                   

 

 

A kako je lipo bila liti studena! 

 
 

 

 

 

 

 

      

 


